Səhiyyə
Metodoloji izahlar
Bu bölmədə  qadın və kişilər arasında siqaret çəkənlər, bəzi xəstəliklərlə xəstələnmə, hamilə qadınların hamiləlikdən qabaq, hamiləlik dövründə və doğuşdan sonra xəstələnməsi, qadınlar tərəfindən kontrasepsiya vasitələrindən istifadə edilməsi, abortlar haqqında Azərbaycan Respublikası Səhiyyə Nazirliyinin müəssisələri üzrə 2011-ci ildə keçirilmiş «Azərbaycanda  Demoqrafiya və Sağlamlıq» sorğusunun məlumatları öz əksini tapmışdır. 

Bölmədə Əmək və Əhalinin Sosial Müdafiəsi Nazirliyinin sistemində qeydiyyatda olan, sağlamlıq imkanları məhdud olan uşaqların sayı haqqında məlumatlar göstərilmişdir.

Əhalinin xəstələnməsi – il ərzində tibb müəssisələrinə müraciət zamanı və ya həkim müayinəsi zamanı aşkar edilmiş (və ya dispanser müşahidəsinə götürülmüş) ilk dəfə diaqnoz qoyulmuş xəstələrin sayı ilə xarakterizə olunur. 

Xəstələnmənin səviyyəsi – ilk dəfə qoyulmuş diaqnozla qeydə alınan xəstələrin daimi əhalinin orta illik sayına nisbəti ilə müəyyən edilir.

 İlkin əlillik – əlilliyin ilk dəfə hesabat ilində müəyyən edilməsidir.

